
 

 

        Umumiy o‘rta ta’lim tizimi, boshlang‘ich (I - IV sinflar), tayanch o‘rta (V-IX 

sinflar) hamda umumiy o‘rta ta’lim (X-XI sinflar) bosqichlaridan iborat bo‘lib, 

kunduzgi ta’lim shaklida faoliyat yuritadi. 

        Hayotimizda hal qiluvchi ahamiyatga ega bo‘lgan ta’lim tarbiya tizimi to‘g‘risida 

gapirganda, shoirlarimizdan biri Abdulla Avloniyning shunday fikrlarini aytishga 

to‘g‘ri keladi: ta’lim tarbiya biz uchun hayot – mamot masalasidir. Prezidentimizning 

tashabbuslari bilan ko‘plab ota-onalar, pedagoglar, yoshlar hamda keng jamoatchilik 

takliflarini o‘rgangan holda, yurtimizda 11 yillik o‘rta ta’lim tizimi qayta tiklandi. 

O‘zbekiston Respublikasi Prezidentining 2018 yil 25 yanvardagi “Umumiy o‘rta, o‘rta 

maxsus va kasb-hunar ta’limi tizimini tubdan takomillashtirish chora-tadbirlari 

to‘g‘risida”gi farmoniga muvofiq 2018-2019 o‘quv yilidan boshlab majburiy umumiy 

o‘rta ta’lim tizimi, uzluksiz ravishda 11 yillik ta’lim negizida amalga oshirilmoqda. 

Yuqori malakali, sohasining bilimdoni bo‘lgan o‘qituvchi pedagoglar bazasini 

shakillantirish bilan birgalikda mamlakatda chet tillarni o‘qitishga e’tibor qaratilmoqda. 

Bu kabi maktablarning tashkil etilayotgani  yoshlarni vatanparvarlik ruhida tarbiyalash 

alohida ahamiyatga ega. 

 



 

 



 

 



 

 



 

 



 

 



 

 



 

 



 

 



 

 



 

 



 

 



 

 



 

 

 


